
Зыгъэхьэзырар 
ЩХЬЭЩЭМЫЩI Изэщ.

Дунейм
щыхъыбархэр

Уи шым ижынур пщIэжын хуейщ.
Лъэпкъ Iущыгъэ:

ДифI  догъэлъапIэ

Жылагъуэ

Тэрч район  администра-
цэм и хъыбарегъащIэ Iэна-
тIэм дызэ ры щи гъэгъуэзам-
кIэ, щIыналъэм и мэкъ-
умэш Iуэху щIапIэ хэм що-
ужьэрэкI хьэ  цэпэцэмрэ 
хадэхэ кIым рэ къехьэлIэ-
жыным.

МЫ илъэсым гъавэу а щIы-
пIэм щыхасащ гектар мин 
 16-м щIигъу: бжьыхьэсэ гуэ-
дзу гектар мини 9-м, хьэп-
цIийуэ 1,3-м щIигъу, гъатхасэ 
гуэдзу 30,5-рэ, хьэпцIийуэ 
5,8-рэ, Iэщым ирагъэшх три-
тикале хьэцэ пэцэ лIэу жьы-
гъуэу гектар 43-рэ.

Бжыгъэхэм къызэ ра гъэ-
лъэгъуамкIэ, гъавэу хасам и 
процент 90-р Iуахыжащ икIи 
къытрахащ псори зэхэту      
тонн мин 66,5-рэ. Гъавэ щIэ-
ным елэж ь хэм яIэщ хьэ цэ-
пэцэр кIэрыхуншэу Iузыхыж 
иджырей комбайну 65-рэ.

Тэрч район админист-            
рацэм и хъыбарегъащIэ 
 Iэ натIэм адэкIэ дызэрыщи-
гъэгъуэзамкIэ, нэхъапэIуэкIэ 
щIы налъэм щызэщIакъуэ-
жащ джэш  щхъуантIэу тонн 
мини 7-м щIигъу. Зы гек-
тарым ику иту центнер 40-46-
рэ къытрахащ. Райо ным ит 
консерв  заводхэм къы щI-
агъэкIащ джэш гъэфIэIуа 
банкIыу мин 28-рэ.

КIэртIофу мы щIыпIэм щы-
Iуахыжащ гектар 300-м нэс - 
мы гъэм хасам и Iыхьэ 
щанэр.

ШЭРЭДЖ  Дисэ.

АВТОМОБИЛЬ транспорт 
гъэп сыкIэм зегъэужьыным 
илъэс 40-м щIигъу езыта, 
«Къэббалъкъавтотранс» Iуэ-
ху щIапIэм и унафэщIу, Нал-
шык къалэм и Iэтащхьэу 
щыта, БизнесымкIэ институ-
тым илъэс 25-кIэ и ректору 
лэжьа, РСФСР-м и Совет Нэ-
хъыщхьэм и комитетым хэта 
Хъурей Феликс техникэ щIэ-
ныгъэхэмкIэ кандидатщ, фи-
лософие щIэныгъэхэмкIэ док-
торщ, профессорщ, гупсысэ 
куу зиIэ цIыхущ.

Феликс къиухащ Москва 
 автомобиль-гъуэгу институ-
тыр, иужькIэ - СССР-м и 
Къэрал планым Транспорт зэ-
мылIэужьыгъуэхэм зэгъусэу 
зегъэужьынымкIэ и инсти-
тутым и аспирантурэр. 1986 - 
1993 гъэхэм КъБР-м и Парла-
ментым и депутату щытащ, 
1990 - 1993 гъэхэм УФ-м и Со-
вет Нэхъыщхьэм хэтащ.

Къэбэрдей-Балъкъэр 
транспорт IэнатIэм

Къэбэрдей-Балъкъэр тран-
с  порт IэнатIэм («Къэб балъ -
къавтотрансым») Хъурей Фе-
ликс щыщылэжьа илъэс хэм, 
IуэхущIапIэм зэ рыз ри гъэу-
жьам къыдэкIуэу, цIы ху хэм я 
щыIэкIэ-псэукIэр егъэ фIэ-
кIуэ нымкIэ мыхьэнэ зиIэ Iуэху-
гъуэ куэди хузэфIэкIат: лэжьа-
кIуэхэм папщIэ унэ пщIы бжы-
гъэхэр яухуат, иужь рей ме-
дицинэ IэмэпсымэхэмкIэ 
узэ дауэ IуэхущIапIэм едзы лIа 
поликлиникэ къызэрагъэ-
пэщат, хущхъуэу къалъытэ 
къы щIэжыпIэхэм я гъунэгъуу 
пансионат щаухуат. Ухуэны-
гъэ лэжьыгъэхэр ирагъэ кIуэ-
кIын папщIэ, «Къэб балъ къ-
автотрансым» къыщызэIуахат 
мы Iуэхур зи къалэн IэнатIэрэ 
чырбыш заводрэ. А псор сэ-
бэп хъурт цIыхухэм лэжьыгъэ 
IэнатIэ ягъуэтынымкIэ.

Къэбгъэлъагъуэмэ, Къэ-
бэрдей-Балъкъэр транспорт 
IэнатIэр Урысейм (РСФСР-м) 
щынэхъыфIт, абы хуэдэ зэры-
къэралу къыщыгъуэтыгъуей-
уэ щытауэ жаIэж. Апхуэдэ 
Iуэху зехьэкIэр, дауи, зэтезыу-
блэфар Хъурей Феликст.

«Ди Iуэху бгъэдыхьэкIэмрэ 
лэ жьэкIэмрэ адрейхэм техуэу 
щытакъым, куэдкIэ абыхэм 
дефIэкIырт, - жеIэ абы. - Арат 
къызыхэкIыр Совет Союзми 
хамэ къэралхэми къикIыурэ 
дэ езым къыдэдгъэкIыж Iэмэ-
псы мэ хэм щапхъэ трахыну, 
ди зэ фIэкIым зыщагъэгъуэзэ-
ну куэд къытхуэкIуэныр. Ед-
гъэ кIуэкI лэжьыгъэм къи щы-
нэмыщIа, дэ гулъытэшхуэ 
хуэт щIырт ди лэжьакIуэхэм я 
псэукIэр нэхъ тынш зэращыт-
щIыным. IуэхущIапIэ къэс 
узыншагъэм щелэжь центр-
хэр къыщызэIутхат, поликли-
никэ лъэщ духуат (илъэс 40-
кIэ лэжьащ ар). Къэбгъэлъа-
гъуэмэ, физиотерапиемкIэ ди 
кабинетыр Урысейм щынэ-
хъыфI дыдэхэм хабжэрт. Ап-
хуэдэуи машинэ зы хыбл къы-
зэдгъэпэщауэ, сымаджэ хэм я 
унэм кIуэуэ  дгъэ лэжьащ.

Абы щыгъуэм гулъытэ 
хуэтщIат республикэм щып-
сэу сабийхэм зедгъэужьы-
ным. Абыхэм щхьэкIэ Iуэху-
щIапIэ 12 къызэдгъэпэщат, 
Налшык къалэм дэт Гъуаз-
джэхэмкIэ сабий школыр 
яхэту. А зэманым унэжь куэд 
едгъэкъутэри, IэщIагъэлIхэм 
папщIэ унэхэр едгъэухуат. 

ЭлектроникэкIэ дэ нэхърэ 
нэхъ Iэзэ, нэхъыбэ зыщIа Со-
вет Союзым итакъым. Къэ-

- Си адэ-анэр зэпымыууэ егугъуащ 
лъэ ныкъуэ зэмылIэужьыгъуэхэмкIэ зэ-
ры зызужьыным: стIолыщхьэ  тенни-
сым, шахматхэм, къафэхэм, уеблэмэ 
каратэм зыхуэзгъасэу щытащ. Апхуэдэу 
жы джэру псоми сызэрыхэтам и фIы-
гъэу къызолъытэ илъэс 16-м къэралым 
и   ВУЗ нэхъыфI дыдэхэм щыщым - УФ-м 
и Суд Нэхъыщхьэм епхауэ Москва дэт 
ПравосудиемкIэ Урысей къэрал уни-
верситетым - сызэрыщIэтIысхьар. Абы 
илъэсиблкIэ юрист IэщIагъэм сыщы-
хуеджащ. 

Юрист IэщIагъэм и мыхьэнэр  фIыуэ 
къыз гурыIуэу къыхэсхащ. Абы Iэмал 
 къует хабзэхэр бджыну. Абыхэм фIыуэ 
ущыгъуазэмэ, нэхъ тыншуи упсэуфы-
нущ, уи хуитыныгъэхэри пхъумэжыфы-
нущ. 

Москва щIэныгъэ зэрыщызэзгъэгъуэ-
тым нэмыщI, мыхьэнэшхуэ есту сыху-
щIэ къуащ ди лъэпкъ щэнхабзэр къа-
лэш хуэм зэрыщытхъумэну Iэмалхэм. 
Уеблэмэ еджапIэ нэхъыщхьэр къызэры-
зухам хуэдэу, иджыпстуи жыджэру 
жылагъуэ Iуэхум сызэрыхэтыным иужь 
ситщ. 

2018 гъэм Адыгейм, Къэбэрдей- 
Балъ къэрым, Къэрэшей-Шэрджэсым я 
 щIа лэгъуалэм щыщу Москва еджакIуэ 
кIуахэр зыхэт гуп зэщIагъэуIуауэ щы-
тащ. Ар щызэфIэувэми абы сыхэтащ, 
иджы зэгухьэныгъэм и унафэщI сы-
хъуащ. 

- Сыт хуэдэ къалэнхэр зыхуэвгъэу-
выжрэ? Сыт фызэлэжьыр, ФатIимэ?

- Адыгэхэм я щэнхабзэр ди къэралым 
и щыхьэрым къыщедгъэщIэным, ди 
 хаб зэхэр абы щытхъумэным илъэс 
еханэ хъуауэ иужь дитщ. Зэгухьэны-
гъэм хэтыр, зэрыжысIауэ, Адыгейм, 
Къэрэшей-Шэрджэсым, Къэбэрдей-
Балъ къэрым щыщу Мосвка еджакIуэ 
кIуахэрщ. Зы унагъуэшхуэ хуэдэу къы-
долъытэ ар, икIи, ди лъахэм дыпэIэ-
щIэми, мыбдеж дэтхэнэми ныбжьэгъу 

                           ЦIыхум  и  къалэн
нэхъыщхьэр  бэм  дэIэпыкъунырщ

бэрдей-Балъкъэр транспорт 
IэнатIэм епхауэ проект-техно-
логие бюро щхьэхуэу иIащ. 
Абдеж къэхутэныгъэ 60-м 
нэблагъэ щахузэфIэкIат. 
Хъар зынэу лажьэрт «Нэ жан», 
«Дэни нэс» системэхэр. 

Хъурей Феликс къикIуа 
 гъуэгуанэмрэ хузэфIэкIамрэ 
ятеухуауэ зытепсэлъыхьынрэ 
игу къигъэкIыжынрэ, дауи, и 
куэдщ. Апхуэдэ зыуэ дыще-
гъэгъуазэ: «Сэ срогушхуэ 
цIыху хьэлэмэтхэм сазэрыIу-
щIам. Абыхэм ящыщщ 
 РСФСР-м автомобиль транс-
портымкIэ и министр Труби-
цын Евгений. Абы хуэдэу 
къыздэIэпыкъуарэ сызыхэзы-
щIы  кIарэ нэгъуэщI срихьэ-
лIауэ къыс хуэ щIэжыр къым. 

«Къэббалъкъавтотран сым» 
сыщагъэувым, си ныбжьыр 
илъэс 30 ирикъуами арати, 
щыIащ «мыр щIалэIуэщ, що-
уэ, хъунукъым» жы зыIаи. Ар-
щхьэкIэ министрым и дзыхь 
къызигъэзу, зэпымыууэ къыс-
щхьэщыжу дызэдэлэжьащ. 

Егъэджэныгъэм

Хъурей Феликс и къэухьыр 
инщ, республикэм и зыу жьы-
ны гъэм лъэныкъуэ куэдкIэ 
хэлъхьэныгъэ хуэзыщIа цIы-
хущ. Абыхэм ящыщщ и къару 
къигъэхъуапIэу егъэджэны-
гъэ IэнатIэр зэрыщытари. 
Хъу рейращ къэралым япэу 
щызэхэзыгъэувар зэпымыу 
(непрерывный) егъэджэны-
гъэ Iэмалыр. ЛэжьакIуэхэм я 
Iэзагъэм хагъэхъуэнымрэ 
IэщIагъэлIхэр гъэхьэзы ры-
нымрэ тегъэщIауэ «Къэб-
балъ  къавтотранс»-м къы щы-
зэIуахат «Зыужьыныгъэм и 
школ»-мрэ «Катарис» клу-
бымрэ. Япэм кърашэлIат 
Моск ва, Санкт-Петербург, 
Эстонием я IэщIагъэлIхэр. 
Апхуэдэуи Хъурей Феликс зэ-
хигъэува программэм тету, 
«Авторский университет» 
егъэджэныгъэ-гъэсэныгъэ 
зэгухьэныгъэр къызэрагъэпэ-
щат. Абы и къудамэ хъуат 
«Насып» гъэсапIэ-школыр, 
«Лэгъупыкъу» гимназиер, 
 ГъуазджэхэмкIэ сабий школ 
№1-р, щэнхабзэ щIэинхэм я 
школыр, политех лицейр, нэ-
гъуэщIхэри.

- Илъэс 15 и пэкIэ школхэм 
къы щIагъэкIыр куэдкIэ нэ-
хъыбэу щытащ, мин 11-м 
нэблагъэ хъууэ, иджы еп щы-
кIузанэ классым нэсыр икъу-
кIэ мащIэщи, ухэзыгъап лъэщ, 
- жеIэ Феликс. - Сызэреплъым-
кIэ, ди сабийхэм еджэ нымкIэ 
я гукъыдэжыр ириудыхащ 
ЕГЭ жаIэу къагупсысам. Еб-
гъуанэ классым нэхъыбэр 
къыщIокIри, колледжхэм Iэ-
малыншагъэкIэ кIуэн хуей 
 мэхъу. Дигу къэдвгъэгъэ кIы-
жыт совет зэманым зыт-
ращIыхьу щытар. Дэтхэнэ цIы-
хуми щIэныгъэ нэхъыщхьэ 
зригъэгъуэтын хуейт, сыт 
хуэдэ IэщIагъэ къыхихми. 
ЦIыхум щIэныгъэшхуэ бгъэ-
дэ лъыныр игъэлъапIэрт, къэ-
ралыр ефIэкIуэныр абы 
ирипхырти. Иджырей языны-
къуэ къэрал лэжьакIуэхэм 
укъагъэуIэбжь, ухуеймэ. Пса-
лъэм и хьэтыркIэ, Голодец 
Ольгэ зэгуэр жиIэу зэхэсхат 
щIэныгъэ нэхъыщхьэ зиIэ 
апхуэдиз цIыху дыхуэмейуэ. 
Ар сфIэакъылыншагъэщ. 
ЖысIэнуращи, дыщыуэ хъу-
нукъым, ди къэкIуэнур зэпэщ 
тщIыну ди мурадмэ. Чэнджэ-
щэн, хэкIыпIэ нэхъыфIхэр 
къэ  лъыхъуэн хуейщ. ЦIыхум и 
къалэн нэхъыщхьэр бэм дэ-

Iэпыкъунырщ, сэбэп хъууэ ду-
нейм тетынырщ. ПщIэ, нэмыс 
ищIыфрэ дэтхэнэми и гум 
фIы илъу псэумэ, абы гъа-
щIэр къехъулIауэ аращ. 

Анэдэлъхубзэр пщIэныр 
псом ящхьэщ

- ПщIэ уиIэну ухуеймэ, анэ-
дэлъ хубзэр Iумпэм пщIы хъу-
нукъым, - жеIэ ди нэхъы жьы-
фIым. - Адыгэбзэр, балъкъэ-
рыбзэр, урысыбзэр - щыри 
къэ  ралыбзэщ. АрщхьэкIэ сыт 
хуэдэ къэрал дэфтэр ятха 
анэдэлъхубзэхэмкIэ? Псори 
зэрызекIуэр урысыбзэщ. Ди 
сабий гъэсапIэхэр къащти, 
зэрагъасэр урысыбзэракъэ?! 
ДгъэщIагъуэми дымыгъэщIа-
гъуэми, езым догъэкIуэдыж 
ди бзэр. Деджэркъым анэ-
дэлъ хубзэкIэ, депсалъэр-
къым ди бынхэм адыгэбзэкIэ.

Мэлбахъуэ Тимборэ и деж 
зэгуэр сыщIыхьауэ къызиIуэ-
кIат илъэс дапщэ хъуауэ ды-
зэдэлажьэми, зэи адыгэбзэ-
кIэ сыпсалъэу зэрызэхимы-
хар жиIэу. «Уэлэхьи, Тимборэ 
Кубатиевич, къызгуроIуэм 
ады гэбзэр икIи сропсэ лъэ-
фым. Ауэ сыщып сэ лъэнрэ 
сы зэпсэлъэнрэ сымыгъуэты-
жу аращ», - жэуапу естат, сэри 
мащIэу сепIэскIуну си мураду. 
Арати, пищащ: «Дыгъуасэ 
сызэупщIыжат сыт хуэдизрэ 
сыпсалъэу пIэрэ си анэ дэлъ-
хубзэмкIэ, жысIэу. ЛэжьапIэм 
сыкъокIуэри, Iуэхур зэры зэ-
фIэтхыр урысыбзэщ, сокIуэж 
унэми - апхуэдэххэщ (и щхьэ-
гъусэр урыст). ЗэрыхъумкIэ, 
колхозым мазэм сыщыкIуэ зэ 
закъуэращ адыгэбзэкIэ сы-
щып  салъэр», - жиIат. Абы и 
гукъеуэр къызгурыIуат фIы 
дыдэу. 

Уи анэдэлъхубзэр умыджми 
хъунущ, жызыIэм щIэпхъа-
джагъэ илэжьу къызолъытэ. 
Ара ди япэ итахэм я фэеп-
лъым хуэфащэр, ди бзэрэ 
щэнхабзэрэ хэдутэжыну? 
Девгъэгупсысыт, сыт къэхъу-
нур, адыгэбзэмкIэ ди универ-
ситетым и къудамэр зэхуэт-
щIыжмэ. Хэт къэкIуэну 
 зэма ным школым щезыгъэ-
джэнур, газетхэр къы дэ зы-
гъэкIынур, радиомрэ телеви-
денэмрэ жьакIуэу къы щып-
сэлъэнур?! Бзэр зэкIуэкIмэ, 
дунейри зэкIуэкIащ, абы зди-
хьынущ гъэсэныгъэри, лите-
ратурэри, гъуазджэри, щэн-
хабзэри, хабзэри, нэгъуэщI 
куэди. Бзэр щымыIэмэ, ад-
рейхэри щIыщымыIэнур 
аращ».

«Философу
зызбжыжыркъым»

Феликс хузэфIэкIа псом я 
щIыIужкIэ, республикэм ще-
кIуэкI Iуэхугъуэ дахэ куэдми 
хэлIыфIыхьащ: «Бжьамий» 
IуэрыIуатэ ансамблыр къызэ-
гъэпэщыным, лъэпкъ макъа-
мэ IэмэпсымэхэмкIэ, лъэпкъ 
IэпщIэлъапщIагъэм зегъэу-

жьы нымкIэ центр къы зэIу-
хыным, Абыдэ зэкъуэшхэм я 
къэфакIуэ гупыр, «Ашэмэз» 
ансамблыр, КъБР-м Щэнхаб-
зэмкIэ и фондыр, сабий зы-
гъэпсэхупIэхэр, БизнесымкIэ 
Къэбэрдей-Балъкъэр инсти-
тутыр къызэгъэпэщыным. 

Хъурейм 1996 гъэм къыди-
гъэкIащ «Дух, душа и будущ-
ность» лэжьыгъэр, 1988 гъэм 
- «Стремящийся разум» тхы-
лъыр. Абыхэм къакIэ лъы-
кIуащ «Альманах размышле-
ний», «Мысли. Помыслы. Уро-
ки», «Таинства чувства меры», 
«Мысли в пути», «Ахиллесова 
пята экономической рефор-
мы», «Актуальные определе-
ния рыночной экономики», 
«Русь, куда же ты несешь-
ся?...» фIэщыгъэхэр зиIэхэр, 
нэгъуэщIхэри. 

- Философу зызбжыжыр-
къым. Сэ сыинженерщ. Нэ-
хъы бэу техникэ щIэныгъэхэрщ 
сызыпыщIауэ щытар. Къап-
щтэмэ, илъэс щэ ныкъуэ 
къызэщIеубыдэ абы. Арщ хьэ-
кIэ мы гъащIэм фIыуэ хэп-
щIы кIын, ихъуреягъкIэ къы-
щекIуэкIыр нэхъ куууэ зыхэп-
щIэн папщIэ, философу 
 ущы тын хуейщ. Ар къы  щыз-
гурыIуар 1970 гъэхэм икухэрщ. 
Психологие, педагогикэ щIэ-
ны гъэхэм я ужькIэ, филосо-
фием сыдихьэхащ, си тхылъ-
хэм нэхъыбэу аращ я лъаб-
жьэр, - жеIэ Феликс.

Щапхъэр адэ-анэм деж 
къыщожьэ

Феликс и гъащIэмрэ и Iуэху 
унэтIыкIэмрэ ятеухуауэ гъуазэ 
хуэхъуам ущIэупщIэмэ, жеIэ:

- ГъащIэм сыт щытхузэ-
фIэкIами, псори къыздежьар 
адэ-анэм я дежщ. Си адэр япэ 
адыгэ инженерщ. Дым Iэдэм 
и школым (Бахъсэн къалэм), 
иужьым Москва дэт ухуакIуэ 
институтым щеджащ, МГУ-м 
епхауэ щыIэ, КъуэкIыпIэм 
щыпсэу лъэпкъхэм я инсти-
тутыр къиухащ. Бахъсэн гид-
роэлектростанцым и унафэ-
щIу а зэманым лэжьащ. Ар 
щIэ ныгъэм хуэпабгъэу зэры-
щытар и бынхэми ди лъым хэт 
хъужауэ къысщохъу. Ди адэр 
дунейм щехыжам илъэс 12 
сыхъуауэ арат, ауэ абы и лъа-
гъуэм срикIуэ хуэдэщ. Ди 
анэм макъамэ фIыуэ илъа-
гъурт, пшынэ еуэрт. Иджы ди 
бынхэм къащIэхъуэжахэм 
яхэтщ щэнхабзэмкIэ щIэны-
гъэ зрагъэгъуэтыну къыхэзы-
хахэр. Мы дунейм псори зэ-
рыщызэпыщIам и щыхьэтщ 
ар. 

Шэч хэмылъу, Хъурей Фе-
ликс ящыщщ республикэмрэ 
абы щыпсэухэмрэ фIы куэд 
яхуэзыщIахэм. «Адыгэ пса-
лъэм» и лэжьакIуэхэм къаб-
гъэдэкIыу дохъуэхъу гъащIэм 
гу щихуэну, гупсэхугъуэ къе-
зытынрэ зыхилъэгъуэнрэ 
щымыщIэну! 

БАГЪЭТЫР Луизэ.

ХЪУРЕЙ Феликс:

«Си гъащIэр зытезухуауэ зэпымыууэ сыкъызыдэгъуэ-
гурыкIуа гупсысэр нобэ дунейр зэрызгъэкIуам нэхърэ си 
пщэдейр нэхъыфIыж зэрысщIыным, нэхъыбэж зэрыс-
хузэфIэкIыным сыхущIэкъунырщ. ЕхъулIэныгъэ уиIэн па-
пщIэ, абы узэрыхуэкIуэну щIыкIэр бгъэбелджылыпхъэщ. 
НэгъуэщIу жыпIэмэ, уи мурадыр хьэкъыу ппхыкIмэ, ар 
зэрызэбгъэхъулIэну Iэмалым уегупсысын хуейщ, абы и 
ужькIэщ Iуэхум и ужь ущихьэнур. Псом нэхъыщхьэ дыдэу 
абыкIэ IэмалыфIыр уи щIэныгъэм хэбгъэхъуэнращ. Абы 
дыхуэмыпабгъэмэ, ди псэукIэр нэхъыкIэ хъунущ», - жеIэ 
 Хъурей Феликс Ахьмэд и къуэм, «И лэжьыгъэфIым па-
пщIэ», «Мамырыгъэр хъумэным и телъхьэщ», «Яковлев 
Л.А. и цIэкIэ» медалхэр, ВДНХ-м и дыщэ, дыжьын медал-
хэр, «ЩIыхьым и дамыгъэ», «Лэжьыгъэм и Бэракъ 
Плъыжь», «Лъэпкъхэм я зэныбжьэгъугъэ» орденхэр зы-
хуагъэфэща, «УФ-м цIыхубэ егъэджэныгъэмкIэ и отлич-
ник» (тIэунейрэ), «СССР-м Узыншагъэр хъумэнымкIэ и от-
личник», «УФ-м транспортымкIэ щIыхь зиIэ и лэжьакIуэ» 
цIэ лъапIэхэр зыфIаща, КъБАССР-м и Совет Нэхъыщхьэм, 
КъБР-м и Iэтащхьэм я щIыхь тхылъхэр зратам.

Зым и дежкIи щэху-
къым зыхуей хуэмызэ 
цIы хухэр, зи закъуэу, дэ-
Iэпыкъуэгъуншэу  къэ на 
лIыжь-фызыжьхэр, уна-
гъуэ хуэмыщIахэр, сабий 
зеиншэхэр, къалэ жьыр, 
къратыр къы зэ мэщIэкI 
унагъуэхэр нобэ куэду 
зэрыщыIэр.

АПХУЭДЭХЭМ защIэгъэ-
къуэныр и къалэн нэхъыщ-
хьэхэм ящыщщ Лэжьы-
гъэмрэ социальнэ дэIэ-
пыкъуныгъэмкIэ КъБР-м и 
министерствэм. Зи гугъу 
тщIым  телажьэу минис-
терствэм хэтщ IуэхущIапIэ 
21-рэ, район псоми и къу-
дамэ щыIэщ. Республикэм 
иIэщ жьы хъуа хэм, ны-
къуэды къуэхэм, зи акъыл 
зэтемыс сабийхэм щакIэ-
лъыплъ, щапI интернату 4, 
абыхэм зэуэ цIыху 750-рэ 
щIэхуэу.

Министерствэм абы теу-
хуауэ лэ жьы гъэшхуэ и пщэ 
къы зэ ры дэхуэм, зэры зэ-
фIигъэ кIым щыхьэт те-
хъуэу щапхъэ зыбжанэ 
къэтхьынщ: илъэс блэкIам 
абы и лэжьакIуэхэм Iуэхут-
хьэбзэ зэхуэмыдэхэр зы-
хуащIам я бжыгъэр мин 
 46-м нос. А къалэныр зи 
пщэ дэлъхэм зэхэгъэж  
ящIкъым хэт япэу дэIэпы-
къунуми икIи жьы хъуауэ 
зы лъэмы кIыж хэм гулъытэ 
лей хуащI. Псалъэм па-
пщIэ, гъэ кIуам зи ныбжь 
хэкIуэтахэм е абы хэм я 
Iыхьлы гъунэ гъухэм къаб-
гъэдэкIыу министерствэм 
и къудамэхэм лъэIу тхылъ-
кIэ зыкъыхуагъэзащ цIы-
хуи 100-м нэблагъэм. Я 
тхылъымпIэхэм хэплъэщ,  
я узыншагъэр зыхуэдэр 
 къапщытэри, цIыху 40 
ягъэкIуащ зи  ныбжь хэ кIуэ-
тахэр здэщыIэ интерна-
тым, цIыху 33-р психоне-
врологие интернатхэм, 
цIыху 16-р ап хуэ дэ цIы ху-
хэм  щакIэ лъыплъ нэ-
гъуэщI унэхэм.

КъимыдэкIэ, Налшык 
дэтщ щхьэусыгъуэ зэхуэ-
мы дэ хэм къыхэкIыу псэу-
пIэншэу къэнахэр здагъа-
кIуэ унэ щхьэхуэ, пэш 40 
 хъууэ. Мы зэманым абы 
щопсэу цIыху 50-м нэс. 
ЩIэсыр зи щхьэ и унафэ 
зыщIыжыф цIыхухэрщ, зи 
закъуэу къэна лIыжь-фы-
зыжьхэрщ. Зи узыншагъэр 
зэкIэлъымы кIуэж, ныб -
жьышхуэ зиIэ е ны къуэ-

къыщигъуэтыфынущ, и къару щеплъы-
жыфынущ, апхуэдэуи и къэухьым зыщ-
ригъэужьыфынущ. Дэ дыхуейщ дыкъы-
зыхэкIа лъэпкъым, дыщалъхуа лъахэм 
ижь-ижьыж лъандэрэ яIа хабзэхэр тхъу-
мэну, ди ужь къэкIуэнухэми ахэр ящыд-
мыгъэгъупщэну. Къалэшхуэхэм деж 
 гугъущ нэгъуэщI лъэпкъхэм закъыхэб-
гъэщыныр, лъэпощхьэпо куэди уп хы-
кIын хуей мэхъу. Аращ ЩIалэгъуалэ         
зэгухьэныгъэр къыщIызэдгъэпэщар. 
Абы щекIуэкI лэжьыгъэм жыджэру 
щIалэ гъуалэр къыхохьэ икIи мы зэ-
маным цIыху миным щIигъу хэтщ, ди 
лъэпкъ хабзэхэм пщIэ хуащIу, абыхэм 
тету.

ЗэгухьэныгъэмкIэ ди мурад нэхъыщ-
хьэхэм ящыщщ щIалэгъуалэр я гъэ-
сэныгъэм едгъэгугъуныр, абыхэм зед-
гъэужьыныр. Зэгухьэныгъэм и фIы-
гъэкIэ республикищым щыщ щIалэ-
гъуалэр зэрощIэ, гугъуехь яIэмэ, зыр 
адрейм доIэпыкъу. Зэгъусэу къызыдо-
гъэпэщ щэнхабзэм, спортым, егъэ -
джэныгъэм, щIэныгъэм, нэгъуэщIхэми 
ятеухуа Iуэхугъуэ куэд. Псалъэм пап-
щIэ, «ЩIалэ гъуалэ зэгухьэныгъэм и 
ныбжьэгъухэр» зыфIэтща ди жэр-
дэмым ипкъ иткIэ, даIуощIэ цIэрыIуэ 
хъуа ди лъэпкъэ гъухэм. Абыхэм 
ящыщщ Сэралъп Мадинэ, Быштэ 
Азэмэт, Къуэныкъуей Аслъэн, Къэжэр 
Лянэ, Битокъу Владимир сымэ, нэгъ-
уэщIхэри. 

Жылагъуэм дежкIэ мыхьэнэ зиIэ 
Iуэхугъуэу едгъэкIуэкIхэм ящыщщ лъы 
тыным дызэрыхэтыр, зыхуэмеиж щы-
гъынхэр зэхуэтхьэсу абыхэм хуэныкъуэ-
хэм зэрызащIэдгъакъуэр. Къи щы нэ-
мы  щIауэ, адыгэ тхыдэмрэ щэнхаб-
зэмрэ ятеухуа дерс зэIухахэр Москва 
къалэм дэт курыт школхэм щыдо-
гъэкIуэкI, псэущхьэхэм щакIэлъыплъ 
IуэхущIапIэхэм защIыдогъакъуэ.

Хабзэ дахэ хъуауэ, «Старость в ра-
дость» фондым дыдолажьэри, зэгъусэу 

зи ныбжь хэкIуэтахэр щыпсэу унэхэм 
дадоIэпыкъу. «Шаг в будущее» зыфIэт-
ща Iуэхур зытетщIыхьыр студентхэмрэ 
IэщIагъэлIхэмрэ зэхуэзэн, зэпсэлъэн 
зэрыхуейрщ, къыхахауэ зыхуеджэ Iэ-
щIагъэм нэхъ тыншу хэзэгъэн папщIэ. 

- ФатIимэ, ЩIалэгъуалэм я Iуэхухэм-
кIэ федеральнэ агентствэм иджыбла-
гъэ иригъэкIуэкIа зэхьэзэхуэм ахъшэ 
 саугъэт къызэрыщыпхьа «Гунэс» про-
ектым и гугъу уэзгъэщIынут.

- Ар зытеухуар цIыхухэм жып теле-
фоныр къагъэсэбэпу адыгэхэм я щэн-
хабзэм зэрыщыгъуэзэн гуэдзэн зэры зэ-
хэдгъэувэнурщ. Къыхэтлъхьэн хуей  
щIэхъуар къэ хутэныгъэ едгъэкIуэкIа-
хэм кърикIуар, пэжыр жысIэнщи, ухэзы-
гъаплъэти аращ - дуней псом къы-
щекIуэкI Iуэхуш хуэ хэм лъэпкъ щэнхаб-
зэм иIэ мыхьэнэр къызэрыхэмыщырщ, 
абы дихьэх щIалэгъуалэм кIуэ пэтми я 
бжыгъэр нэхъ мащIэ зэрыхъурщ. Мы 
зэманым анэ дэлъхубзэкIэ тхылъхэр 
къыдагъэкIми, зыдужьыным теухуауэ 
зэхъуэкIыныгъэ хэр дгъуэтауэ пхужыIэ-
нукъым. Псом хуэмыдэу нэхъ узыте-
гузэвыхьыр ид жы п с турей школа-
кIуэхэмрэ студентхэмрэщ - хъыбар   
къы зэращIэ Iэмалу яIэр телефонырщ.

Арати, ЩIалэгъуалэ зэгу хьэныгъэм 
дыщызэгурыIуащ жып телефоным 
гуэдзэн хуэтщIыну, цIыхухэр щэнхаб-
зэм, хабзэм теухуауэ зы щIэупщIэнкIэ 
хъунур къыщащIэу. 

Абы елэжьын щыщIэддзэм, икъукIэ 
щIэ гъэкъуэнышхуэ къытхуэхъуащ     
АкIэ гъу Зэкиррэ Къуэшмыдэ Русланрэ. 
Ахъшэ саугъэтыр къытхуагъэфэщащи, 
Iуэхур идогъажьэ икIи сы щогугъ 
къэкIуэну гъэмахуэм ар утыку къит-
хьэфыну.

- Фи мурадхэр Тхьэм къывигъэхъу-
лIэ!

Епсэлъар
КЪАНЩАУЭ Мэлычыпхъущ.

Зэманым декIухэр

БэлэрыгъыпIэ
яIэкъым Псапэ щIэныр

зи плъапIэхэр
дыкъуэ хъуа цIыху хэм Iэ-
мал ягъуэтыркъым я щхьэ 
Iуэху зэрахуэну, Iуэ ху т-
хьэбзэ къыщыхуащIэ 
 Iэ натIэхэм кIуэну. А Iуэху-
гъуэми егупсысащ соци-
альнэ лэжьакIуэхэр. Ап-
хуэдэ цIыхухэм я унэ 
 кIуэу рэ зыхуей-зыхуэфIкIэ 
 къы  зэ рагъэпэщ. Гъэ къы -
зэднэкIам зи гугъу тщIы 
Iуэхутхьэбзэм хуэдэхэр ху-
зэфIагъэкIащ цIыху мини 
5-рэ 200-м щIигъум. 

 Нобэрей зэманым и гу-
гъуехьхэм тафэм къыт-
ридза цIыхухэм защIэгъэ-
къуэным теухуауэ Iуэху 
щхьэпэ куэд щызэфIа-
гъэкI Бахъсэн районым. 
Лэжьыгъэмрэ социальнэ 
дэIэпыкъуныгъэмкIэ ми-
нистерствэм и къудамэу а 
щIы налъэм щыIэм и уна-
фэщIыр АбытIэ Муратщ. 
ЗэрызэхэтхамкIи, цIыху дэ-
хуэ хар, хуэмыщIар къызы-
гурыIуэ, абыхэм гулъытэ 
лей яхуэзыщI, и пщэ дэлъ 
къалэныр екIуу зезыхьэщ а 
щIалэр. Абы и лэжьакIуэ-
хэм ящыщ Къаздэхъу 
Кремлянэ я IуэхущIафэм, 
но бэ кIэ нэхъ гулъытэ зы-
хуащI хэм теухуауэ къыд-
жиIар мыращ:

- Сэ мыбы сыкъыщыува-
гъащIэм, апхуэдизкIэ зи 
Iуэху хуэмыщIа куэд - къу-
лейсызхэу, зи унэм бжэ-
щхьэгъубжэ къудей хэмы-
лъу, я сабийхэр IэпцIэ-
лъапцIэу, шхынкIэ, щы-
гъынкIэ хуэ мы щIауэ, 
узын шагъэ ябгъэдэмылъ-
хэу сахуэзэрти, къэхъуащ 
сыщыгъа, си нэгу щIэкIхэм 
си гур якъутэрти. Апхуэдэ 
зэмани диIащ, сэбэп 
дазэрыхуэхъуф  щIагъуэ 
щымыIэу. Ауэ иджыпсту 
куэдкIэ нэхъыфI хъуащ. 
Дызэпха министерствэм 
«ГАЗель» машинэ къыдита-
щи, ди Iуэхур нэхъ псын щIэ 
тщещI. Жыла гъуэхэм я ад-
министрацэхэм дапы щIауэ 
долажьэ. Унагъуэ хуэ  мы-
щIахэр, сабий куэд зиIэхэр, 
адэ е анэ, е тIури зыщ-

хьэщы мытыжхэр, зи узын-
шагъэм сэкъат иIэу доху тыр 
зы кIэлъыгъэп лъын хуей хэр, 
жьы кIэ фэ кIэ дэIэпыкъуэгъу 
хуэны къуэхэр зыдогъащIэ, 
 зэ ры т ху зэфIэкIкIэ защIы-
догъакъуэ. ДалъэIэсыну 
ды ху нэмысауэ е я Iуэху зы-
тетым дыщымыгъуазэу 
тхьэ    махуэм цIыхуибли 
пщIыи къакIуэу лъэIукIэ зы-
къытхуагъэзамэ, шхынкIэ, 
щыгъынкIэ защIыдо гъа-
къуэ. Зи Iуэху хуэмыщIахэм 
зыщIагъэкъуэну жэрдэм 
зыщI цIыху хъар зынэхэри 
диIэщи, къыдат хьэп-
шыпхэр хуэ ныкъуэхэм яты-
догуашэ. Сабий хуэмы-
щIахэр «На сып», «Радуга», 
ХьэтIохъущыкъуей къуа-
жэм щыIэ сабий лагерхэм 
зыщагъэп сэхуну идогъа-
шэ. Абы  къищынэмыщIауэ, 
дэ дыщ  рихьэлIэ щыIэщ зи 
 закъуэу псэу лIыжь-фы-
зыжь сымаджэ хьэлъэ хэм, 
инфаркт е инсульт  къеуауэ, 
жьэн узыр къеуэлIауэ. 
Апхуэдэхэр сымаджэщым 
дошэ, дохутырхэр къыдо-
гъэплъ. Ди машинэр ны-
къуэдыкъуэхэм хуэщIащи, 
коляскэ исми, зи Iэп къ-
лъэпкъым сэкъат иIэми, 
гугъу дадемыхьу сыма-
джэщым ныдогъэсыф.

Зи Iуэху дэхуэхауэ дэIэ-
пыкъуэгъу хуэныкъуэхэр 
гулъытэншэу утыку къи-
мынэн папщIэ, жылагъуэ 
ад министрацэмрэ дэрэ 
ды зэрощIэ. Абыхэм тхы-
лъымпIэ къыдату, дызыдэ-
Iэпыкъун хуейр къэтщIа 
иужь, учётым догъэуври, 
ди нэIэ тедгъэтщ. Ди гуапэ 
мэхъу куэд къытхуэарэзы-
уэ къы зэрыдэхъуэхъур, я 
псалъэ гуапэ зэрызэхэт-
хыр.

ЩыIэу къыщIэкIынкъым, 
Кремлянэ зэрыжиIащи, гу-
гъуехь, насыпыншагъэ Iу-
уам зыщIэбгъэкъуэным 
 нэхърэ нэхъ псапэ. ГукъэкI 
пщIам, зэфIэбгъэкIам 
къы пэкIуэу псалъэ дахэ 
зэхэпхынри  гуапэкъэ?! 

ШАФИЙ Аслъэн. 

ЗэгурыIуэныгъэр 
ямыгъэзащIэмэ…

Украинэм и  кхъухь тедза-
пIэ хэм щыIэ гъавэр хы 
ФIыцIэм тету къэралым къи-
шыным теухуауэ нэгъабэ и 
мэкъуауэгъуэ мазэм Уры-
сейм, Украинэм, Тыркум, 
ООН-м зэращIылIауэ щыта 
зэгурыIуэныгъэр къызэтра-
гъэувыIащ. 

Абы и зэран йокI ерыс-
къыхэкIхэм я уасэхэр псын-
щIэу щыдэуей къэралхэм: 
псом хуэмыдэу я Iуэхур нэхъ 
хэплъэгъуэщ Зимбабве,  Руан-
дэ республикэхэм. 

ЩIыналъэхэм яку къыдэ-
хъуа политикэ зэIумыбзыны-
гъэхэм ерыскъыхэкIхэм я ду-
нейпсо сату щIыпIэр зыхуэ-
мыхьэзыр щытыкIэ хьэлъэм 
иригъэуващ. 

2022 гъэм и мазаем иужькIэ 
гъавэхэкIхэм я уасэм процент 
20-кIэ зэуэ хэхъуат, ауэ гъавэ 
зэгурыIуэныгъэр зэращIылIа 
нэужь, уасэр и пIэ иувэжат. Ев-
ропэмрэ Азие Курытымрэ къи-
гъэуIэбжьащ ерыскъыхэкI хэм  
я уасэм ику иту процент 18-кIэ 
зэрыхэхъуэм.

Я лъэщагъым хощI

Украинэр IэщэкIэ къызэ-
зы гъэ пэщ къухьэпIэ къэрал-
хэм езыхэм я гъэтIылъыгъэ-
хэр мащIэ зэрыхъуам егъэгу-
завэ икIи абы къызэ ры-
хагъэхъуэ жыным иужь итщ. 

«Financial Times» къыдэкIы-
гъуэм зэритхымкIэ, а къэрал-
хэм я зыхъу мэжыныгъэ-          
про мыш леннэ базэм къы щI-
игъэ кIым зэрыхигъэхъуэным 
хущIо къу, адэ кIи Киев IэщэкIэ 
къы    зэрагъэпэщыну къагъэгу-
гъэу.  

НАТО-м хэт къэралхэр Iэщэ 

къэщэхунымкIэ гугъуехь зэ хуэ-
мыдэхэм Iууащ. Абы и лъэ-
ныкъуэкIэ, уеблэмэ США-р 
щытыкIэ гугъу ихуащ.  Укра-
инэр Iэ щэкIэ къызэригъэпэ-
щын папщIэ къызэрыгуэкI ар-
тиллерие зауэ гъэтIылъы-
гъэхэр Корее Ипщэм къы-
щищэхун хуей мэхъу. Апхуэдэ 
щытыкIэм итщ Инджылызри. 

Бадзэуэгъуэм и 20,
махуэку

Тортым и дунейпсо махуэщ
1927 гъэм къалъхуащ 

къэрал, парт лэжьакIуэ, поли-
тик Къущхьэ Гъумар.

1938 гъэм къалъхуащ 
къэрал, жылагъуэ лэжьакIуэ, 
философие щIэныгъэхэмкIэ 
доктор, техникэ щIэныгъэхэм-
кIэ кандидат Хъурей Феликс.

1938 гъэм къалъхуащ сабий 
усакIуэ АфIэунэ Лиуан.

1938 гъэм къалъхуащ 
усакIуэ, драматург, АР-м гъуа-

зджэхэмкIэ щIыхь зиIэ и 
лэжьакIуэ, Адыгейм и цIыхубэ 
тхакIуэ   Къуиикъуэ Налбий.

1947 гъэм къалъхуащ эконо-
микэ щIэныгъэхэмкIэ канди-
дат, Кубанми АР-ми щIэны-
гъэхэмкIэ щIыхь зиIэ я лэ-
жьакIуэ ТIрахъуэ Энвер.

1964 гъэм къалъхуащ  КъБР-м 
и цIыхубэ сурэтыщI, Урысейм 
ХудожествэхэмкIэ и акаде-
мием хэт СэвкIуий Хьэмид.

1973 гъэм къалъхуащ къэ рал, 
политикэ лэжьакIуэ, КъБР-м и 
Iэтащхьэ КIуэкIуэ Казбек.

Дунейм и щытыкIэнур
   «pogoda.yandex.ru» сайтым 
зэритымкIэ, Налшык пшэр те-
хьэ-текIыу щыщытынущ.  Хуа-
бэр махуэм  градус 26 - 27-рэ, 
жэщым градус 19 -  22-рэ щы-
хъунущ.

Бадзэуэгъуэм и 21,  
мэрем

1829 гъэм Iуащхьэмахуэ и 
щыгум япэу адыгэлI Хьэшыр 
Чылар къуэкIыпIэ лъэны-
къуэмкIэ щыдэкIащ.

1994 гъэм Къэбрдей-Балъ-
къэрым и Къэрал гербыр, 
Къэрал ныпыр, Къэрал гим-
ныр къащтащ.

Дунейм и щытыкIэнур
   «pogoda.yandex.ru» сайтым 
зэритымкIэ, Налшык пшэр 
техьэ-текIыу щыщытынущ.   
Хуабэр махуэм градус 29 - 30, 
жэщым градус 21 - 24-рэ щы-
хъунущ.

ЩIалэгъуалэм я IуэхухэмкIэ фе деральнэ агентствэм (Росмолодёжь) илъэс 
къэс ирегъэкIуэкI ахъшэ саугъэт къызэрахь зэхьэзэхуэ. Къэбэрдей-Балъ-
къэрым щыщ цIыхуиблым я проектхэр а зэпеуэм зэрыпхыкIар текIуэны-
гъэшхуэу къэплъытэ хъу нущ, абы ирагъэхьа дэфтэрхэм я бжыгъэр зыхуэ-
дизыр къэплъытэмэ (мин 11-м ноблагъэ). 

«ЩIыуэпсыр дывгъэхъумэ» Iыхьэм сом мин 622-рэ къыщихьащ Къуэдзо-
къуэ Оксанэ игъэхьэзыра «ЩIыпIэ  щхъуантIэ» егъэджэныгъэ Iуэхум. Тау Стел-
лэ и проектым - сом мин 900, Лъакъуэдыгъу Iэят «Движение вверх» и Iуэхум - 
сом мин 395-рэ. Хьэвжокъуэ  Рузанэ зи узыншагъэм сэкъат иIэ сабийхэм зе-
гъэужьыным теухуауэ зэхигъэува «NOOSFERA» Iуэхум «Стирай границы» 
Iыхьэм сом мин 600 къы щы хуа гъэфэщащ. Сом мин 375-рэ иратащ Куэший Ди-
анэ игъэхьэзыра, «Доху тырым и дэIэпыкъуэгъу» зы фIи ща лэ жьыгъэм. «Уэ уи 
закъуэкъым» Iыхьэм цIыхуитIым зэуэ сом мин 500 зырыз къыщахьащ. 

Апхуэдэуи сом мин 800 зэхьэзэхуэм къыщыхуагъэфэщащ Ныр ФатIимэ и 
проектым - адыгэхэм я щэнхабзэр хъу мэныр и лъабжьэу жып телефонхэм тра-
гъэтхэну «Гунэс» гуэдзэныр къыдэгъэкIыным теухуам. Псоми зэхэту Къэ-
бэрдей-Балъкъэрым и щIалэгъуалэм зэхьэзэхуэм ахъшэ саугъэту къыща-
хьащ сом мелуани 4-м щIигъу.

Абыхэм ящыщу иджыблагъэ деп сэлъащ Адыгейм, Къэбэрдей-Балъ къэ -
рым, Къэрэшей-Шэрджэсым я щIалэгъуалэр зыхэт гупым (Москва дежщ) я 
пашэ, Бахъсэн къалэм щыщ Ныр  ФатIимэ. Ар къытхутеп сэ лъы хьащ Iуэ хур 
къызэрагупсысам, ирагъэкIуэкI лэ жьыгъэм. Апхуэдэуи пщащэр къыд дэгуэ-
шащ езым и Iуэхухэр зэрефIа кIуэмкIэ.

ЩIэблэ

Музыкэ театрым и уэрэджыIакIуэ 
цIэрыIуэ, Къэбэрдей-Балъкъэрым и цIы-
хубэ артист Къуныжь Алим егъэлъапIэ 
къыщалъхуа  махуэр, абы и ныбжьыр 
илъэс 75-рэ ирикъуащ. Ар зи лэжьыгъэр 
къызэхъулIэ, цIыхубэм я гум нэс, къы-
зыхэкIа лъэпкъым илъэс куэд щIауэ хьэ-
лэлу хуэлажьэщ. АбыкIэ Алим къихьэхуащ 
куэдым я фIылъагъуныгъэ. 

ЦIыхум и гугъу щыпщIкIэ, къызыхэкIам-
кIэщ, къыщалъхуа щIыналъэмкIэщ къы-
щы щIэддзэ хабзэр. Ауэ, къапщтэмэ, Алим 
дунейм къыщытехьа жылэр щыIэжыххэ-
къым. Чернэ Речкэ къуажэм и сэмэгураб-
гъумкIэ, Джэрмэншык и ищхъэрабгъумкIэ 
мэзым хэту щыта, ДахэпсынэкIэ зэджэ 
 къуажэ цIыкIурат ар. Псым ихьу щыхуе-
жьэм, дэсхэр дагъэIэпхъукIат, адэ-мыдэкIэ 
хагуашэу.

- Дэ  Анзорей къуажэм дыкIуащ сысабий 
дыдэу. Си адэр еджакIуэ щагъакIуэм, Гелен-
джик дыкъыщыщIидзри, илъэситIкIэ абы ды-
щып сэуащ, - къыщIидзащ и псалъэмакъыр 
юбилярым. - ЖыпIэнуракъэ, парт лэжьа-
кIуэм къы хуагъэлъагъуэр псэупIэ тхуэхъуурэ 
жылэ Iэджэ къызэхэткIухьащ. Школым Аргу-
дан сыщыщIэтIысхьащ, си еджапIэ кIуэкIэри 
гъэ щIэгъуэнт. 1955 гъэм сыщIэтIысхьэн хуея-
ти, еджэкIэ зэрысщIэм щхьэкIэ, япэ классым 
кIуэнухэр щагъэхьэзыр гупым сыхагъэ тIыс-
хьакъым, фIэгъэщIэгъуэнынукъым жаIэри. 
КъыкIэлъыкIуэ илъэсым школым сыкIуэри     
а сызыхамыгъэтIысхьа гуп къыдэкIуэтеяр 
 гъусэ схуэхъуащ. ЕтIуанэ, ещанэ классхэр 
Хьэтуей къыщызухащ. Ди адэм Аргудан     унэ 
дищIыхьа иужь, абы къэдгъэзэжри, еплIанэ 
классым щегъэжьауэ сыщеджащ.

Школым и хорым сыхэтащ, уеблэмэ со-
листуи сыщытащ. Районым щекIуэкI зэпеуэ-
хэм дыкIуэрэ увыпIэхэр къэтхьу уэрэд жы-
тIэрт.

Школ нэужьым Музыкэ училищэм и дири-
жер-хор къудамэм   сыщIэтIысхьащ, 1971 
гъэм сыхыхьащ Музыкэ театрым и хорым. 
1975 гъэм театрым и солист сащIащ, нобэр  
къыздэсми  абы сыщолажьэ. Ап хуэдэуи 
Горький Максим и цIэр зезыхьэ Урыс къэрал 
драмэ театрым, Налшык къалэм Эстрадэм-
кIэ и театрым сыщыIэщ.   

Театрищми ролу щызгъэзэщIар 130-м           
щIегъу. Оперэ ирехъу, опереттэуи щрет         
классикэ лэжьыгъэхэм зэрыщыту сыхэтащ. 
«Мор нэхъыфIу слъагъут, мыр нэхъыкIэт» 
сиIакъым сэ зэи, псоми селэжьащ, псори 
сфIэIэфIщ, псори сысейщ. 

- Зи цIэ къипIуа IуэхущIапIэхэм щепхьэкI 
къалэныр псэм къызэрыдыхьэ и лъэны-
къуэкIэ зэщхьэщыкIрэ?

- Си лэжьыгъэ нэхъыщхьэр Музыкэ теат-
рыращ. Режиссер ахъырзэманхэу Хмельниц-
кий Юрэ, Ерчэн Леонид, Ансимов Георгий, 
ШэрыIужь Анатолэ, Дзудтагов Казбек, Тем-
рокъуэ Риммэ, Теувэж СулътIан, Сафаровэ 
Тамарэ, Дэбагъуэ Роман, Думэн Мурадин зи 
унафэщI ЭстрадэмкIэ къалэ театрым 
сызыщыдэлажьэ Теувэжыкъуэ Владимир, 
Хакуй Аслъэн сымэ я Iуэху зехьэкIэм нэ-
хъуеин шэу сыкIэлъыплъащ, абыхэм хуэдэлI 
къыуагъэлъыхъуэну апхуэдэт. Къапщтэмэ, 
нобэ цIыхум фIыуэ сыкъалъагъумэ, си 
лэжьыгъэр къалъытэмэ, ар къэзылэжьар си 
закъуэкъым. Режиссерхэм къадэкIуэу, 
пщIэш хуэ яхузощI утыкуищми къыздитахэм, 
ноби сщIыгъухэм. Къапщтэмэ, Мурадин сэрэ 
дызэдэлажьэ къудейкъым, зэкъуэшым хуэ-
дэу дызэбгъэдэтщи, ди зэныбжьэгъугъэр 
кIыхь хъуну сыхуейщ. 

- Спектаклхэм щыбгъэзащIэ ролхэм 
 къадэкIуэу, зэрыжыпIащи, гушыIэ жанрми 
удехьэх, Алим. Абы дауэ ухуэкIуат икIи сыт 
къуиту къыпщыхъурэ?

- Спектаклым ущыхэтым и деж гъусэ уиIэ-
щи, уэ къолъытам нэхърэ мынэхъ мащIэ          
абы къыщыбдэджэгуми иIыгъщ. Мыдрейуэ, 
диалог, монолог, гушыIэ, ауан хуэдэхэр те-
атрым щылажьэ дэтхэнэми хуэгъэзэщIэну-
къым, сыту жыпIэмэ гугъущ, жанр бзаджэщ. 
Уи закъуэу утыкум укъихьэу пэшым щIэс псо-
ри пIыгъын жыхуэпIэр ауэ къызэрымыкIуэу 
Iуэхушхуэщ. Думэн Мурадин сэрэ дыте-
гузэвыхьу догупсыс абы: ди ужьым хэт къинэ-

Совет Союзым и ЛIы хъужь Ка-
люжный Николай и цIэр зезыхьэ 
СОШ №7-м полицэм щиIэ кадет 
классхэм щIэсхэр, 7 - 8-нэ-хэм 
кIуэхэр, щыIащ икIи зыщап-
лъыхьащ Урысей МВД-м и Красно-
дар университетым и къудамэу 
Налшык дэт Кавказ Ищхъэрэ инсти-
тутым и Унэ-музейм, Iуэхур 
екIуэкIащ «Зыгъэпсэхугъуэхэр 
Жы лагъуэ советым щIыгъуу» ак-
цэм хыхьэу. 

КАДЕТ ныбжьыщIэхэм я экскур-
сиер иригъэкIуэкIащ СКИ-м и уна-
фэщIым ветеранхэм ядэлэжьэным-
кIэ и дэIэпыкъуэгъу, милицэм и под-
полковник  Кузьмин Евгений. Ар яху-
теп сэлъыхьащ цIыхубэ  милицэр 
къы зэ рызэ ра гъэпэщам, абы и тхы-
дэм, мы зэманым полицейхэм   я 
лэжьыгъэм. Кадетхэм куэд къа-
щIащ МВД-м и  ветеранхэм я гъа-
щIэм теу хуауэ, ялъэгъуащ сурэ-
тыжьхэр, дэф тэр куэд, апхуэдэуи 
лIэщIыгъуэ зыбжанэм хабзэхъ-
умэхэм зэрахьа фащэхэм зэрыза-
хъуэжар. Музейм и  гъэ тIылъыгъэхэм 
ящыщт  су рэттех техникэр, зэры зэ-
рыщIэу щыта Iэ -мэп сы мэхэр, са-
бийхэм яфIэ  гъэ щIэ гъуэн хъуат 

Урысей ФСБ-м и управ-
ленэу КъБР-м щыIэм, 
 КъБР-м щыIэ МВД-м я 
лэжьакIуэхэм къызэпау-
дащ наркотикхэкIхэр хаб-
зэншагъэкIэ республикэм 
щигъэкIыным пыщIа, 
илъэс 31-рэ хъу налшык-
дэсым  илэжь    щIэпхъа-
джагъэр. Абы  иригъэкIы-
ну зыхэта «метадон» грамм 
148,98-рэ къытрахащ. 

УФ-м и УК-м и  30-нэ ста-
тьям и 3-нэ Iыхьэм, 228.1 
статьям и 5-нэ Iыхьэм   къы-
щы хьа щIэпхъаджагъэхэм 
хуэдэ илэжьауэ зэрагъэ-
къуаншэм   теухуа уголовнэ 
Iуэху къаIэтащ.  Хабзэм 
 къы зэригъэувымкIэ, ап хуэ-
дэ щIэпхъаджагъэ зы-
лэжьам и гъащIэр лъэхъуэ-
щым щихьынкIэ мэхъу.

Республикэр зэрыгушхуэ, фIыкIэ зыщыгугъ ныб-
жьыщIэхэр и мащIэкъым. ГъащIэм наIуэ къызэрищI-
щи, щIыналъэм и щIалэгъуалэ куэдым еджэныгъэми 
зэфIэкI лъагэхэр къыщагъэлъагъуэ, IэнатIэ зэхуэ мы-
дэхэри ехъулIэныгъэхэр яIэу ирахьэкI. Апхуэдэ ныб-
жьыщIэхэм ящыщ зыщ мы гъэм Къэбэрдей-Балъ-
къэр къэрал университетыр хъарзынэ дыдэу къэзыу-
ха  Мэршэнкъул Алинэ Аслъэн и пхъур. Пщащэм и 
зэфIэкIым ирогушхуэ икIи адэкIи лъагапIэщIэхэр 
зыIэригъэхьэну хуэхъуапсэу абы псалъэ гуапэхэмкIэ 
зыхуа гъазэ Мэршэнкъулхэрэ ХьэфIыцIэхэрэ я уна- 
гъуэхэм: 

«ФIЫЩЭУ тлъагъу ди пщащэ дахэм уи дунейр гуфIэ-
гъуэрэ дэрэжэгъуэкIэ гъэнщIауэ, уи уафэр къащхъуэрэ 
щIылъэр щхъуантIэу, уи пщIэр лъагэрэ уи псэр къабзэу,         
уи насып вагъуэр уэгум щылыду, уи щэнымрэ акъылым-        
рэ уи цIэр фIыкIэ жрагъэIэу, узыхыхьэм уефIэкIыу, 
цIыхугъэ, нэмыс  пхэлъу, IэщIагъэ къыхэпхам и хъер 
плъагъуу, уи ехъулIэныгъэхэмкIэ дыбгъэгушхуэу, гъащIэ  
насыпыфIэ Тхьэм къыпхузэпищэ!»

Налшык къалэм Щэнхаб-
зэ зыужьыныгъэмкIэ и 
центрым бадзэуэгъуэм и 
16-м къыщызэIуахащ «Бук-
ля» II литературэ фестива-
лыр. Ар къызэригъэпэ-
щащ «Букля» литературэ 
клубым, Урысей щIалэ-
гъуалэм я грант дэIэпы-
къуныгъэр щIыгъуу. 

«АЛИСА в стране чудес» 
таурыхъым хэт Алисэу зы-
къэзыгъэлъэгъуа хъыджэбз 
цIыкIур фестивалым зы-
кърезыгъэхьэлIахэм гуапэу 
пежьэурэ иригъэблэгъащ, 
шей иригъэфащ, тхылъхэр 
тыгъэ яхуищIащ. 

IуэхущIапIэм и щIыхьэ-
пIэм щагъэлъагъуэ сурэ-
тыщI Дзасэжь Фася и 
 лэ жьыгъэхэр, абы и Iэ-
дакъэ щIэкI литературэ 
лIыхъужь хэр. Пэмыжыжьэу 
къы   зэ рагъэпэщат тхылъкIэ 
ущызэхъуажэ плIанэпэрэ 
тхылъ щапIэрэ.

Фестивалым и програм-
мэм хагъэхьащ лекцэ, 
 мас тер-класс щхьэпэхэр, 
республикэм и усакIуэ, 
 тха кIуэ ныбжьыщIэхэм я 
зэIущIэхэр, фильм гъэ-     
лъэ гъуэныгъэхэр, нэгъуэщI-
хэри. Зэхыхьэм ирагъэблэ-
гъащ филологие щIэ  ны-
гъэхэмкIэ кандидат, цент-
рым щылажьэ «Часть речи» 
 литературэ студием и уна-

Артист IэщIагъэм 
сыкъызэрыхуалъхуар

си фIэщ мэхъу

нур а жанрым ирилажьэу? ЕмыкIуншэу, 
цIыхур ягъэдыхьэшхын щхьэкIэ куэдым 
 къагъэсэбэп цIапIагъэр хэмыту, гушыIэ ща-
бэрэ ауанкIэ къедаIуэхэм зрагъэщIэжу. 

Сэ Музыкэ театрым таурыхъ зытIущ щыз-
гъэуващ, «Колобок», «Кот в сапогах» жыпIэ-
ми. Абыхэм дыщелэжьым сэ актерхэм 
яжесIэрт я джэгукIэм и фIагъыр цIыкIухэр 
 къазэредаIуэм къызэригъэлъагъуэр. Сабий-
хэр къыпхуэгъэпцIэнукъым. КъомыдаIуэу те-
хьэулеикIмэ, теджэгукIмэ, ягу узэримыхьыр 
къыбжаIэу аращ. 

- Зэбгъэпщэну Iэмал уиIащ артистым и 
къалэнымрэ режиссёрым и пщэ къы-
дэхуэмрэ… 

- Шэч хэмылъу, уактёрыну куэдкIэ нэхъ 
тыншщ. Уи щхьэ закъуэ джэгукIэмкIэ жэуап 
лэжьыгъэм щыпхьмэ, режиссёрым дэтхэнэ 
зыми и утыку итыкIэр иубзыхун, дэтхэнэми 
бгъэдыхьэкIэ  щхьэхуэ  къыхуигъуэтын  хуейщ. 
Ар сэ къызгурыIуэ къудейкъым, режиссёрым 
и дэIэпыкъуэгъуу солажьэри Iэджэм се-
гупсысын хуей мэхъу. Режиссёрыр спек-
таклым и репетицэ псоми щыIэну, актерхэр 
къыщекIуэлIэн хуейри нэгъуэщIхэри зри-
гъэзэхуэну и къалэнкъым. Аращи, зэры хъу-
кIэ, сэбэп сызэрыхъуным яужь ситщ.   

- Мурадрэ хъуэпсапIэхэмрэ укъытхутеп-
сэ лъы хьын? Ар лэжьыгъэ ирехъу, уна-
гъуэрауэ щрет. 

- Театрищыр къысхуейщи, абыхэм узын-
шэу адэкIи сахуэлэжьэфыну си хъуэпса-
пIэщ. Тхьэм и шыкуркIэ, иджыпстукIэ си 
узыншагъэр Iейкъым. Схуэхьыху схьыну си 
му радщ, аращ сэ сызэрыпсэур. ЦIыхубэм, 
сызыдэлажьэхэм ягу къысщымыкIыу сызэ-
ры тIысыжыфын акъыл къыслъыкъуэкIынуи 
сыхуейщ. АтIэми, сыщымылэжьэж махуэм 
щыщIэдзауэ си лъэр зэрыщIэхунури фIы 
дыдэу къызгуроIуэ.

Унагъуэм ехьэлIауэ си хъуэпсапIэр зехьэ-
ней сымыхъуу къысхуигъэфэща гъащIэр 
къэзгъэщIэнырщ. Фи нэмыс нэхъ лъагэ 
 ухъуи, си щхьэгъусэр дунейм зэрехыжрэ 
аращ сызэгупсысыр. Си бынхэр хъарзынэщ, 
утыку сыкъызэрырамынэнури фIы дыдэу 
сощIэ, ауэ закъытезгъэхьэлъэну сыхуей-
къым. 

- КъэбгъэщIам жэрыгъэкIэ уриплъэж-
мэ, ар сыт хуэдэ псалъэхэмкIэ къып-
хуэгъэнэIуэну. 

- Илъэс мин блэкIар, илъэсищэ дызэбэ-
къуар, щыIа къэралыгъуэр… Куэд мэхъу ар. 
Совет лъэхъэнэм щыщIэдзауэ нобэр къыс-
дэсым гъащIэм къыщыдгурымыIуэ куэ-   
дым, гурэ псэкIэ уеувэлIэну гугъу Iэджэм 
дыIууэурэ дыкъэгъуэгурыкIуащ. Псом хуэ-
мыдэжу сызыхэмызэгъэххэу, си акъылым 
къысхуимыгъэтIасэу гугъу сезыгъэхьыр мы 
ди зэманырщ. 

Иджыри къыщIэздзэжрэ си гъащIэр 
къэспсэуами, сызрикIуа гъуэгур арагъэнт 
къыхэсхынур, театрым и артист IэщIагъэм 
сыкъызэрыхуалъхуар си фIэщ мэхъу. Ауэ 
 зыгуэркIэ нэгъуэщI IэщIагъэ зэзгъэгъуэтами, 
ехъулIэныгъэ зыIэрызгъэхьэфыну къы щIэ-
кIынт, лэжьыгъэм жэуаплыныгъэ пылъу сыб-
гъэдохьэри. Си ныбжьэгъухэр «дауэ мы-
хъуми уцIыхубэ артистщ уэ» жаIэу къыщызэ-
хъурджауэ къохъу, си щхьэр сагъэIэтыну. 
СыцIыхубэ артистщ цIыхубэм сырейщи, си 
Iуэхур къыздаIыгъри, ар я гум носри. Аращ си 
дежкIэ нэхъыщхьэр. 

- ЦIыхур зэрыхъунур и натIэм иту къалъ-
хуу жаIэ хабзэщ. Дауэ хъуми, уэ хэпшыжа 
гъуэгущ, Алим, узрикIуэри, ар бгъуфIэ, 
кIыхь хъуну, сыт и лъэныкъуэкIи ехъу-
лIэныгъэ уиIэну ди гуапэщ. 

Епсэлъар 
ИСТЭПАН  Залинэщ. 

нур а жанрым ирилажьэу? ЕмыкIуншэу

ФестивалхэрДерс  щхьэпэхэр

фэщI Битокъу Маринэ, 
 КъБКъУ-м щIалэгъуалэ по-
литикэмрэ гъэсэныгъэ лэ-
жьыгъэхэмкIэ и методист 
Къалэбэч Ибрэхьим, 
 КъБКъУ-м педагогикэмкIэ, 
психологиемрэ физкульту-
рэ-спорт щIэныгъэмкIэ и 
 институтым и егъэджакIуэ 
 ХъутIэ Зураб сымэ.

Битокъу Маринэ зэIущIэм 
хэтахэм къахуеджащ «Об-
щество мёртвых поэтов»: 
тёмная академия Джона 
 Киттинга» лекцэм. Абы 

жиIащ ныбжьыщIэхэми ба-
лигъхэми яхуэгъэза «Гъэ-
махуэ къеджэныгъэхэр» 
Iуэху гуапэри зэрыра-
гъажьэр. Лекцэ нэужьым 
кърихьэлIахэр ирагъэп лъащ 
«Общество мёртвых поэтов» 
фильмым. 

Фестивалым хыхьэу къы-
зэ рагъэпэща «book’ля» 
выставкэм кърикIуахэр     
бадзэуэгъуэм и 17-м зэха-
лъхьэжа нэужь, Андерсен 
Ганс Христиан и «Свинья- 
копилка» таурыхъым сабий-

хэр ирагъэдэIуащ. Центрым 
и художественнэ студием и 
егъэджакIуэ Юсупхаджие-
вэ Хъэдижэ сурэт щIыным-
кIэ дерс хьэлэмэт итащ.

Бадзэуэгъуэм и 18-м 
 «Больше книг» Iуэхум хэтхэм 
ятащ тхылъыщIэхэм хэзы-
гъэгъуазэ дерс щIэщы-
гъуэхэр. ХъутIэ Зураб ири-
гъэ кIуэкIа зэIущIэр триу-
хуащ тхылъым и мыхьэнэм. 
НыбжьыщIэхэм яхутепсэ-
лъы хьащ 3D фильмым, ви-
део джэгукIэхэм хуэдэу 

 художественнэ тхыгъэхэри 
зэ рыгъэщIэгъуэным. Къри-
хьэ лIахэр къытеувыIащ тхы-
лъым гулъытэрэ пщIэрэ 
 зэ рыхуащIым,  абы  я гуп сы-
сэм зэрызригъэу жьым. Зэ-
хуэ  сахэр зэджэ тхылъхэр 
зыхуэдэмкIэ Зураб щахэуп-
щIыхьым, кърихьэлIахэм 
къраIуащ классикэ, иджы-
рей тхакIуэхэм я  тхыгъэ 
 гъэ щIэгъуэнхэм я  цIэхэр: 
Набоков Владимир, Остин 
Джейн, Фитцджеральд 
Скотт, Лондон Джек, Донцо-
вэ Дарье сымэ, нэгъуэщI-
хэри. Тхылъеджэ хэр тепсэ-
лъыхьащ литературэ тхы-
гъэхэм къытращIы кIа 
иджырей фильмхэм («Гарри 
Поттер», «Великий Гэтсби», 
«Портрет Дориана Грея») 
икIи ахэр зэрагъэпщащ. 

УсакIуэ, тхакIуэ ныбжьы-
щIэхэм я «Низкие разгово-
ры о высоком» зэIущIэри гу-
къинэж хъуат. Фестивалым 
и программэм хыхьэу екIуэ-
кIа концертым зыкъыща-
гъэлъэгъуащ республикэм и 
уэрэджыIакIуэ, къэфакIуэ 
гупхэм.

МахуищкIэ екIуэкIа зэ хы-
хьэр къызэзыгъэпэщахэм я 
мурад нэхъыщхьэр щIэблэр 
литературэм, сурэтыщI, ки-
но гъуазджэхэм драгъэ хьэ-
хынрати, гъунэ иралъауэ 
жыпIэ хъунущ. 

ТЕКIУЖЬ Заретэ.

КЪУНЫЖЬ Алим: 

Налшык и шыгъэжапIэр 
1939 гъэм къызэрызэIуахрэ 
къызэрагъэпэщ зэхьэ зэ-
хуэхэм тхыдэшхуэ яIэу, абы-
хэм яфIэгъэщIэгъуэну еплъ 
цIыхухэр щыпэкIуу къо-
кIуэкI. ЗэрыгурыIуэгъуэщи, 
Хэку зауэшхуэм щыгъуэ 
илъэ сиплIкIэ мыбы зыри 
щы зэхэтакъым, ауэ 1944 
гъэм зэпеуэхэм пащэжауэ 
щытащ. 1953 гъэм щыщIэ-
дзауэ, шыгъажэхэр кIуэ 
 пэтми нэхъ гъэщIэгъуэну, 
балигъхэри сабийхэри ди-
хьэхыу зэреплъыным хуэ дэу 
къызэрагъэпэщ.

ШЫ гъэхъуным елэжьхэм я 
Урысей зэгухьэныгъэм къип-
щыта иужь, Налшык, Ростов, 
Краснодар, Уфа шыгъэжа-
пIэхэр я фIагъкIэ етIуанэ мы-
хьэнэ зиIэхэу къилъытащ. Ар 
пщIэ лъагэщ.

Мыгъэрей еханэрей зэпеуэ-
хэр екIурэ-ещхьу къызэрагъэ-
пэщауэ екIуэкIащ. ЦIыкIуи 
ини гулъытэншэ хъуакъым - 
 къэуат зыщIэлъ ерыскъыхэри, 
Iэ фIыкIэхэри, сабийхэр зыщы-
джэгуни мыбы щагъуэтынут. 

Шууейхэр илъэситI, илъэ-
сищ зи ныбжь хьэрыпыш 
 къабзэхэм тесу бгъуэнейрэ 
къызэ дэжахэщ.

Пэублэу утыку къихьащ      
метр 1200-м къыщызэдэжэ-
нухэр. А зэпеуэр фэеплъ хуа-
щIащ СССР-мрэ СНГ-мрэ 
фут болымкIэ я командэ къы-
хэхам и дохутыру щыта, Евро-
пэм щэнейрэ бжьыпэр щы-
зыу быда шууей цIэрыIуэ На-
сибов Николай и адэ Насибов 
Михаил. Мыбы щытекIуар 
Юхигов Насрудин АджманкIэ 
(Мега Джиниус Аджман) зэджэ 
и пцIэгъуэплъырщ. Абы и гъэ-
сакIуэр Алокъуэ Аслъэнджэ-
рийщ, къэзыгъэжар шууей-
мастер Пэнжокъуэ Рустамщ.

Метр 1400-м илъэситI зи 
ныбжьхэр къыщызэдагъэжа-
ти, япэ увыпIэр къэзыхьар 
«Малкэ» шы заводым и 
 пцIэгъуэплъ Зе Бест Ледирщ 
(Ред Дубави - Симпли Зе 
Бест). Ар зыгъэхьэзырари 
зейри Вэрокъуэ Вячеславщ, 
шууейр Шыгъушэ Айдэмырщ.

Шууей-мастер цIэрыIуэу, 
ха мэ къэралхэми фIыуэ къы-
щацIыхуу щыта ПщыукI Сэрэ-
бий фэеплъ хуащIа зэпеуэм, 
метр 1200-м, илъэситI зи 
 ныбжь шибл къыщызэдагъэ-
жащ. Япэ увыпIэр абы къы-
щызыхьар Стар Бьюти (Спейт-
стоун - Рокс Стар Бьюти) пцIэ-
гъуэплъырщ. Ар зейр «Волго-
град» шы заводырщ. ЗэманкIэ 
мэс къалщ ар Сэкрэк Заур и 
Лореннэ, псом япэ къэсыну 
куэд зыщыгугъам, къызэры-
текIуар. Стар Бьюти къэзы-
гъэжар Капушев Мырзэ-
бэчщ.

КIэлъыкIуэ зэпеуэр Урысей 
Федерацэм ФинансхэмкIэ и 
министерствэм и кIэлъыплъа -
кIуэ-къэпщытакIуэ IэнатIэр 
илъэси 100 зэрырикъум и 

Уи ехъулIэныгъэхэм
къахэхъуэну!

Шыгъажэхэм я гуащIэгъуэщ

щIыхькIэ ягъэува саугъэтыр 
къэхьыным хухахат. Мыбы 
лъэпкъыгъуэ къабзэу, илъэ-
сищ зи ныбжь ших метр          
1200-м къыщызэдэжати, Дис-
тометр (Турбо Сторм - Дио-
дорэ) пцIэгъуэплъыр псом 
нэхъ рэ нэхъ жэру къыщIэ- 
кIащ. Ар зейр Джамалов 
Асищ. Къэзыгъэжар етIуанэ 
текIуэныгъэ а махуэм къэ-
зыхьа Пэнжокъуэ Рустамщ.

Абы иужькIэ нэхъыщхьэу 
ягъэува «ОКС саугъэтхэм» 
щIэбэнынухэм я зэманыр 
 къэсащ. Мыбыхэм гъуэгуанэ 
нэхъ кIыхь - метр 2400-рэ - зэ-
пачыну къапэщылът. Япэ къы-
зэдэжа шууеиблыр ерыщу 
зэпэщIэтащ, текIуэныгъэ къэ-
зыхьынур къэщIэгъуейуэ. 
Бжьыпэр зыубыдар Гаппоев 
Казбек и Танзание (Добиани 
Ал Мес - Туе) шырщ. Ар зэ-
хьэзэхуэм хуэзыгъэхьэзырар 
Къарэмызэ Аскэрщ. Къэзы-
гъэжар етIуанэу текIуэныгъэм 
щыгуфIыкIа Каппушев Мыр-
зэбэчщ.

АдэкIэ утыку къихьащ Къэ-
бэрдей-Балъкъэрым мэкъу-
мэш хозяйствэмкIэ и мини-
стру, Пра вительствэм и уна-
фэщIым и къуэдзэу щыта 
 Ерчэн Тембулэт и фэеплъу 
ягъэу ва         саугъэтым щIэ-
бэнынухэр.

Мыбы щытекIуэну нэ-
хъыбэм зыхуагъэфащэр «Са-
ды Придонья» фирмэм и 
 Раннинг Энджел (Бегущий 
Ангел) илъэситI хъу шырт, 
доллар мин 200-кIэ къащэ-
хуарт икIи ахэр щыуакъым. 
Абы иужь итам дакъикъэрэ 
ныкъуэм щIигъукIэ щхьэдэ-
хын хузэфIэкIащ. КъэщIэжы-
гъуейщ Налшык шыгъэжа-
пIэм ап хуэдэ къыщыхъуар. 
Илъэ сым и саугъэт нэ-
хъыщхьэу къалъытэр, Къэ-
бэрдей-Балъкъэрым  и Дер-
бир, шыщхьэуIум и 6-м ягъэ-
джэ гунури абы къихьыну 
 къы щIэкIынущ. Шыр зыгъа-
сэр Шаповалов Олегщ. Те-
кIуа хэм саугъэт нэхъыщхьэр 
езытар ар я адэм и фэеплъу 
зыгъэува Ерчэн Тембулэт и 
къуэхэрщ.

КIэлъыкIуэу метр 2400-м 

 нэхъ ныбжь зиIэ шы лъэп-
къыфIхэр къыщызэдэжащ. 
Мыбы щытекIуар Спешел 
 Тепларщ (Темпл Сити - Техас 
Спешл). Зейри, зыгъэхьэзы-
рари,  къэзыгъэжари  Албэр-
ды Анзорщ. Абы «Жокей 
 клуба» саугъэтыр лъысащ. 
Нэхъыбэм  шэч  къытрахьэр-
тэкъым мыбы нэгъабэрей 
Дерби саугъэтыр къэзыхьа 
Принц Роуз шыр зэрыщы-
текIуэнум, ауэ зэрамыгу гъауэ, 
абы и къарур хури къуакъым 
япэ ищыным. 

Зэрамыгугъэххауэ иухащ        
абы иужь километритIкIэ 
екIуэ кIа зэдэжэр. Мыбы 
 щытекIуар Радедэ (Хард Спан 
- Фонднесс) Цишбэ Нодар и 
пцIэгъуэплъырщ. Къэбэр-
дей-Балъкъэрым щIыхь зиIэ  
и ухуакIуэ Къуршэ Валерэ 
фэеплъ хуащIа саугъэтыр абы 
иратащ. Мыбы щытекIуэну 
зыхуагъэфэщахэр, зэпеуэ 
куэ дым бжьыпэр щызыубыда 
Бармалей, Глориус Хантер, 
Серый шыхэрт. Радедэ зэ-
хьэзэхуэм хуэзыгъэхьэ зырар 
мастер-гъэсакIуэ Ман Яковщ, 
шууейр Бату Алимщ.

КIэухыу километритIкIэ зэ-
дэжахэр зыщIэбэнар станок 
щащI заводым и лэжьакIуэхэм 
я щIыхькIэ ягъэува саугъэ-

тырщ. Мыбы хэтахэр иджыри 
зэи темыкIуа, илъэсищ зи 
ныбжь, Урысейм къыщалъхуа 
икIи къыщыхъуа шыхэрщ. Те-
кIуэныгъэ къэзыхьар Сэкрэк 
Заур и пцIэгъуэплъ Дорф-
манырщ (Даки - Джумейрэ). 
Зыгъасэр мастер Бахъуэ 
Мухьэмэдщ, шууейр Пэнжо-
къуэ Рустамщ.

Мы шыгъажэм сом мелуа-
нищым щIигъу саугъэту 
текIуэныгъэ къэзыхьахэм ира-
тащ. Ар щыхьэт тохъуэ кIуэ 
пэтми шы спорт лIэужьы-               
гъуэм хуащI гулъытэм зэры-
хэхъуэм.

КъыкIэлъыкIуэну Дерби зэ-
пеуэр шыщхьэуIум и 6-м 
зэхэтынущ. Къызэгъэпэща-
кIуэхэм я гуапэу абы фра-
гъэблагъэ икIи ар гукъинэж 
зэрыфщыхъунуми шэч къыт-
рахьэркъым.

ШАФИЙ  Аслъэн. 

щIыхькIэ ягъэува саугъэтыр нэхъ ныбжь зиIэ шы лъэп

И гъащIэр 
лъэхъуэщым 
щигъэкIуэнкIэ 

мэхъу
Музейм  зыщрагъэплъыхьащ

цIыху щхьэхуэхэм тыгъэ зэ ры хуа-
щIар зытет Iэщэхэр. 

НыбжьыщIэхэр къыхуа Iуатэм 
едэIуа къудейкъым, дэтхэнэми уп-
щIэ хэр и  куэдти, Iуэхур зэIухауэ зэп-
салъэу екIуэкIащ. 

КъБР-м щыIэ МВД-м дэлажьэ 
Жылагъуэ советым и лIыкIуэ ЦIы-
пIынэ  Заремэ жиIащ кадетхэм зра-

гъэщIахэр куэдкIэ сэ-бэп къазэры-
хуэхъунур. 

КъыкIэлъыкIуэу ныбжьы щIэхэм зы  -
щап лъыхьащ еджапIэм, институтым 
къекIуалIэхэр спортым зэрыхуа-                 
гъасэм еп лъащ. Iуэхур Iэ фIы кIэ куэ-
ду зытелъ стIолым   бгъэ дэсу иухащ. 

БАХЪСЭН  Ланэ.

цIыху щхьэхуэхэм тыгъэ зэрыхуа- гъэщIахэр куэдкIэ сэ-бэп къазэры-

Щэнхабзэ


